DITSHWARO TSA BOLAODI BA MEEDI BA SARS DI LEKANNGWA LE R90
MILLION

Pretoria, 19 Tshitwe 2018 — Diketsahalong tse pedi tse fapaneng, diofisiri tse pedi
tsa Bolaodi ba Meedi tsa Ditshebeletso tsa Lekgetho tsa Afrika Borwa di kgaoleditse
Acetanthranil — e leng ho sebediswang ho etsa kapa ho amahanngwang le ho etswa
ha Mandrax — ya boima ba 1600kg le e nngwe ya 1581kg, ka ho fapana, eo ho
lekanngwang hore ke R90-million mane Boemafofaneng ba Matjhaba ba OR Tambo
(ORTIA) matsatsing a mabedi a ho feta.

Ditshebeletso tsa Laboratori ya Forensiki (FSL) tsa Ditshebeletso tsa Sepolesa sa
Afrika Borwa (SAPS) di tiisitse sena mme di boletse hore boleng ba thekiso
mebileng e ka ba R90 million.

SARS e fetiseditse tsena tsohle ho SAPS hore ho etswe diphuputso tse ding.

Ketsahalong e nngwe mane ORTIA bekeng e fetileng ka Labohlano, mogegeko wa
dipilisi tse ntlafatsang tsa thobalano tse 241 920, tsa boleng ba R24 192 000.00, di
ile tsa kgaoletswa ka nako ya hlahlobo. Thepa ena e ile ya nyehelwa ho Port Health
hore ho tle ho etswe diphuputso tse ding.

Bekeng e fetileng mane Durban, moditjhaba ya neng a fana ka tjotjo ya R200 000 ho
ofisiri ya Bolaodi ba Meedi ya SARS o hlahelletse Lekgotleng le lkgethang la
Dinyewe la Ditlolo tsa Molao wa Kgwebo. Mmelaelwa enwa o ne a ikemiseditse ho
ntsha tjotjo ena ka sepheo sa hore lori e neng e hapilwe ya morwalo wa tahi, mme e
na le Kgafa ya Bolaodi ba Meedi ya R1 200 000.00, e lokollwe.

Ka nako ya tshwaro, mmelaelwa o ne a tshwere invoise ya mokokotelo, e neng e
supa hore tahi ena e fumanwe ho tswa lebenkeleng le leng le tsejwang haholo la tahi
le mane Gauteng.

Ka nako ya dipatlisiso, mmelaelwa o ile a hloleha ho fana ka tlhaloso e utlwahalang
kapa bona bopaki ba hore morwalo ona wa tahi o fumanwe kae. Ka lebaka la sena,
diofisiri di ile tsa fana ka lengolo la maikemisetso a ho hapa lori ena le morwalo wa
yona ho mmelaelwa.



Re batla ho toboketsa hore le ha dinaha kaofela di angwa ke diketsahalo tsa mofuta
ona, SARS, jwalo ka lekala le ikarabellang ho tsa pokello ya lekgetho ka ho qolleha,
e tla dula e behilwe leihlo ke dinokwane. Ho Iwantshana le bobodu le manyofonyofo,
ho bohlokwa ho SARS ha re ntse re tswela pele ka leeto la rona la ho kgutlisetsa
botshepehi. Kahoo, re leboha le ho tlotlomatsa ofisiri ya Bolaodi ba Meedi e
hannneng tjotjo ka ho arabela kgoeletso ya rona ya ho goba ho ba manyofonyofong.

Tobetsa mona ho boha ditshwantsho.



